
						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
ἓν οὖν ἔστω τὸ ἐπίπεδον καὶ ἐκβαλλέσθωσαν ἐπ'
ἄπειρον κατὰ ἀμφότερα καὶ συμπιπτέτωσαν ἀλλήλαις
κατὰ μηδέτερα. τούτων γὰρ ὑπαρχόντων ἔσονται
παράλληλοι εὐθεῖαι.

Καὶ ὁ μὲν Εὐκλείδης τοῦτον ὁρίζεται τὸν 
τρόπον τὰς παραλλήλους εὐθείας, ὁ δὲ Ποσειδώνιος,
παράλληλοι, φησίν, εἰσὶν αἱ μήτε συνεύουσαι μήτε
ἀπονεύουσαι ἐν ἑνὶ ἐπιπέδῳ, ἀλλ' ἴσας ἔχουσαι πάσας
τὰς καθέτους τὰς ἀγομένας ἀπὸ τῶν τῆς ἑτέρας 
σημείων ἐπὶ τὴν λοιπήν. ὅσαι δ' ἂν ἐλάττους ἀεὶ 
ποιῶσι τὰς καθέτους συνεύουσιν ἀλλήλαις· ἡ γὰρ 
κάθετος τά τε ὕψη τῶν χωρίων καὶ τὰ διαστήματα τῶν
γραμμῶν ὁρίζειν δύναται. διόπερ ἴσων μὲν τῶν 
καθέτων οὐσῶν ἴσα τὰ διαστήματα τῶν εὐθειῶν, μειζόνων
δὲ καὶ ἐλαττόνων γινομένων καὶ ἡ ἀπόστασις 
ἐλασσοῦται καὶ συνεύουσιν ἀλλήλαις, ἐφ' ἃ μέρη εἰσὶν αἱ
κάθετοι ἐλάσσονες.

Δεῖ δὲ εἰδέναι, ὅτι τὸ ἀσύμπτωτον οὐ πάντως
παραλλήλους ποιεῖ τὰς γραμμάς – καὶ γὰρ τῶν 
ὁμοκέντρων κύκλων αἱ περιφέρειαι οὐ συμπίπτουσιν –  
ἀλλὰ δεῖ καὶ ἐπ' ἄπειρον αὐτὰς ἐκβάλλεσθαι. τοῦτο
δὲ οὐ μόναις ὑπάρχει ταῖς εὐθείαις, ἀλλὰ καὶ ἄλλαις
γραμμαῖς. δυνατὸν γὰρ νοῆσαι τεταγμένας ἕλικας
περὶ εὐθείας γραφομένας, αἵτινες συνεκβαλλόμεναι
ταῖς εὐθείαις εἰς ἄπειρον οὐδέποτε συμπίπτουσι. ταῦτα
μὲν οὖν παρὰ (?) τούτων ὀρθῶς Γεμῖνος διεῖλεν ἐξ
ἀρχῆς, ὅτι τῶν γραμμῶν αἱ μέν εἰσιν ὡρισμέναι καὶ

